Tema 6: Dinamicas demograficas actuais. Desequilibrios
no movemento natural da poboacion. Movementos
migratorios (de 1990 a actualidade).

O estudo dos movementos naturais da poboacion presta atencién aos
fendmenos da fecundidade, a natalidade, a mortalidade xeral e a mortalidade
infantil, e tamén a esperanza de vida.

Os réximes demograficos diferenzan tres etapas, que se cofecen como
réxime demografico antigo, transicion demografica e réxime demografico
moderno, atendendo & evolucién das taxas de natalidade e mortalidade. Espana
atopase actualmente na ultima destas etapas, que se estende desde finais dos
anos 1970 ata os nosos dias.

A partir de comezos do século XXI, as estatisticas amosan unha repunta
da natalidade, de maneira que no ano 2007 se situaba nun 11 por mil, a cifra mais
alta rexistrada desde 1979. Este cambio de tendencia foi debido & chegada &
idade fértil das mulleres nadas nos anos de forte crecemento demografico, asi
como 4 chegada masiva de inmigrantes estranxeiros novos, atraidos polo
crecemento da economia espanola.

Debido a crise econdmica diminuira o nUmero de inmigrantes, ao que hai
gue sumar a entrada de xeraciéns con menor nimero de mulleres nas idades mais
fecundas. En consecuencia, hai unha reducion das taxas de natalidade xeral.

As previsions do Instituto Nacional de Estatistica indican que a poboacién
espanola poderia chegar a un crecemento vexetativo que estara nuns niveis moi
baixos a finais desta década, e coa probabilidade de seguir diminuindo, polo que a
diferenza entre o nimero de nacementos e o de defunciéns tenderd a se
igualar. Incluso hai previsiéns de perda de poboacién a medio prazo.

A taxa de mortalidade, en 2007, era do 8,6%c.. A primeira causa de
falecemento foron as enfermidades cardiovasculares, cunha maior incidencia na
poboacién masculina, a partir dos 45 anos. Entre os 15 e os 44 anos, o maior
ndumero de defunciéns ocasiénanos os accidentes de trafico e a SIDA. A poboacién
masculina é tamén a mdis afectada. A incidencia destas causas de falecemento
segue unha tendencia decrecente.

A taxa de mortalidade infantil en Espaia é moi baixa: 3,5 por cada mil
nados vivos en 2007, de maneira que se sitda ao nivel dos paises mais
avanzados do mundo.

Ata hai pouco, o nimero de matrimonios por cada 1000 habitantes era un
dato significativo porque gardaba relacion directa coa natalidade, pero
actualmente resulta un dato pouco fiable, dado o aumento de parellas de feito e
de fFamilias monoparentais.

A taxa media de Ffillos por muller, que no ano 2007 foi de 1,4, prevese que se
sitie no 1,5, pero ainda que as mulleres tenan mais Fillos, a poboacion non
medrard porque habera menos mulleres en idade de procrear. O que non
semella que vaia cambiar é a idade media de maternidade, estabilizada, en 2007,
ao redor dos 31 anos. Este atraso na maternidade, que antes se situaba nos 25
anos de media, débese, entre outras causas, a dificultade que representa ter fillos
sen contar antes cunha situacion laboral sélida. Para que unha poboacién se



mantena estable, é necesario que unha xeracién sexa relevada pola seguinte. Esta
substituciéon acddase cunha media de 2,1 fillos por muller. Nos ultimos anos, a
inmigraciéon modificou a tendencia 4 baixa da natalidade, pero isto non garante o
reemprazo xeracional.

Actualmente, todas as comunidades autonomas posuen baixas taxas de
natalidade, de mortalidade e de crecemento natural. Non obstante, existen
certos contrastes debidos & diferente estrutura por idades, é dicir, ao grao de
xuventude ou envellecemento da poboacién. Esta estrutura depende a sta vez de
causas herdadas e actuais:

- As causas herdadas son o distinto comportamento tradicional da
natalidade e as diferenzas de desenvolvemento econdémico, causantes das
migracions. Estas aféctanlle principalmente & poboacién nova e provocan o
envellecemento das rexiéns emigratorias (onde descende a natalidade e aumenta
a mortalidade) e o rexuvenecemento das inmigratorias.

- As causas actuais son os novos factores de desenvolvemento econémico a
partir da crise e a inmigracién estranxeira, que desde 1995 achega poboacion
nova e elevacion da natalidade.

a) As comunidades autonomas con maior dinamismo demografico
contan, respecto 3 media espaiola, con taxas de natalidade mais elevadas,
taxas de mortalidade mais baixas e crecemento natural mais alto. En xeral,
presentan unha estrutura demografica relativamente mais nova, causada por un
comportamento tradicional mdis natalista (Andalucia, Murcia e as cidades de
Ceuta e Melilla), por ser foco de inmigracion interna en épocas pasadas (Madrid,
Cataluna, Comunidade Valenciana, Baleares) ou por recibir unha Forte
inmigracion estranxeira desde a década de 1990 (todas elas). As excepcions
neste grupo son Canarias, onde a favorable estrutura por idades compensa a
baixa natalidade, e Navarra, onde a desfavorable estrutura por idades se
compensa cunha natalidade
relativamente mais alta.

b) As comunidades autonomas en declive demografico tenen, respecto &
media espanola, taxas de natalidade mdis baixas, taxas de mortalidade mais altas
e crecemento natural mais baixo, negativo en moitos casos. Presentan unha
estrutura demografica fortemente envellecida, por sufrir unha intensa emigracién
en épocas pasadas (Galicia e as comunidades do interior peninsular); pola
prolongada incidencia da crise industrial de 1975 (rexiéns de antiga tradicién
industrial da cornixa cantabrica), e por contar na actualidade con menor
inmigracion estranxeira.

A partir dos altimos decenios do século XX iniciouse unha nova etapa
nas migracions. O desenvolvemento economico transformou Espafna dun pais
tradicionalmente emigrante a un pais receptor de inmigracion.

Tras a entrada de Espana na Unién Europea e a superacion da crise
econdémica da primeira metade dos anos oitenta do século XX, o pais comezou a
converterse en destino dos fluxos migratorios internacionais. En 1985, Espana sé
contaba cuns 250.000 residentes estranxeiros, o que suponia un 0,6% da
poboacién total. A Finais da primeira década do século XXI, esta cifra supera xa os



5,2 milléns, representando o 11,3% da sUa poboacion; se ben esta cifra tende a
reducirse nos Ultimos anos por mor da crise econémica desde 2007.

A conxuncién dun descenso da emigracidon e un aumento sen precedentes
da inmigracién exterior propiciou que o saldo migratorio en Espana sexa
claramente positivo desde os anos oitenta do século pasado
ata o ano 2011 -momento en que a tendencia, por mor da crise econémica, se
volve inverter.

Canto a inmigracion estranxeira recente en Espafa, durante a década de
1990 e os primeiros anos do noso século, chegaron ao noso pais numerosos
cidadans de Europa do Leste, asi como latinoamericanos e asiaticos, a vez que
continuaba o Fluxo de norteafricanos.

A maior parte dos inmigrantes procede agora de América Latina, norte
de Africa e Europa. Entre os primeiros destacan os ecuatorianos, colombianos,
bolivianos e peruanos; entre os segundos predominan os marroquis; e entre
os terceiros, 0s mais numerosos son agora os romaneses, seguidos de britanicos,
balgaros, alemans e italianos. Tamén existe un importante colectivo de
chineses.

Os estranxeiros concéntranse nas areas mais dinamicas do territorio
espainol, é dicirr onde hai mais oportunidades de emprego. Destacan
especialmente Madrid, xunto co litoral mediterraneo e as illas. Non obstante,
os inmigrantes chegaron a practicamente todos os recantos do territorio, se ben a
maior parte se concentra nas grandes cidades.

Tamén existe un importante nimero de estranxeiros, sobre todo
africanos, en areas rurais con agricultura intensiva. Polo tanto, a sla
localizacion espacial estd moi relacionada co tipo de traballo que desempefan.

En xeral, os inmigrantes ocupan postos de traballo que non eran cubertos
pola poboacién espanola, polo que non hai propiamente unha situacién de
competencia coa poboaciéon autéctona. O tipo de traballo estd relacionado en
gran medida coa nacionalidade: os cidadans do centro e o oeste de Europa
ocupan empregos ben remunerados e localizanse sobre todo en Madrid e
Barcelona, ainda que tamén en actividades de servizos en areas turisticas; os
hispanoamericanos, ao compartiren un mesmo idioma cos espanois, realizan
actividades fronte ao publico; traballan preferentemente no sector servizos. Os
marroquis e subsaharianos estdn especialmente representados na construcion e a
agricultura; os europeos do leste estan representados en moi variadas
actividades; e os chineses dedicanse preferentemente ao comercio.

Os inmigrantes, co seu traballo, contribuiron de forma decisiva ao
crecemento economico de Espafia nos anos anteriores a crise econdmica.
Ademais, a chegada de estranxeiros freou o proceso de avellentamento da
poboacion, xa que entre eles predominan os adultos novos e as suas taxas de
natalidade son superiores 4s da poboacién espafola. Este feito é importante
desde o punto de vista de mantemento do sistema de pensiéns e seguridade
social: coa chegada masiva de inmigrantes proddcese unha diminucién da
proporcion de poboacién dependente, e un aumento do nimero de contribuintes.

Canto a integracion social dos inmigrantes, a situacion é moi diferente
segundo os colectivos, pois algins poden integrarse moito mais facilmente ca
outros en funcién da sda lingua e a sda cultura.



